
IL-POLITIKA AGRIKOLA KOMUNI

GĦALIEX DIN HIJA PRIJORITÀ?
L-Ewropa għandha bżonn ta’ settur agrikolu reżiljenti, sostenibbli u kompetittiv biex jiggarantixxi produzzjoni ta’ ikel li 
jkun ta’ kwalità għolja, sigura u affordabbli għaċ-ċittadini tagħha kif ukoll nisġa soċjoekonomika b’saħħitha f’żoni rurali. 
In-natura globali u transfruntiera tal-isfidi li jħabbtu wiċċhom magħhom is-settur agrikolu u ż-żoni rurali tal-UE teħtieġ 
politika komuni fil-livell tal-UE. 

Il-Kummissjoni tipproponi politika agrikola komuni (PAK) modernizzata li tiżgura l-aċċess għal ikel ta’ kwalità 
għolja filwaqt li żżomm Suq Uniku kompletament integrat għal prodotti agrikoli fl-UE. 

Il-politika modernizzata se: 

  Tqiegħed enfażi akbar fuq l-ambjent u l-klima;

  Issostni t-tranżizzjoni lejn settur agrikolu aktar sostenibbli;

  Issostni l-iżvilupp ta’ żoni rurali dinamiċi.

DAN XI JFISSER  
F’TERMINI FINANZJARJI?

Il-Politika Agrikola Komuni modernizzata se jkollha baġit ta’ EUR 365 biljun u se tkompli tinbena madwar żewġ pilastri. 
pagamenti diretti lill-bdiewa u finanzjament għall-iżvilupp rurali. Għal dan tal-aħħar, il-Kummissjoni tipproponi żieda fir-
rati nazzjonali ta’ kofinanzjament. Barra minn hekk, ammont ta’ EUR 10 biljun fl-Orizzont Ewropa se jsostni r-riċerka 
u l-innovazzjoni fl-ikel, l-agrikoltura, l-iżvilupp rurali u l-bijoekonomija. 

X’HEMM ĠDID FIL-PROPOSTI  
TAL-KUMMISSJONI?  

   Mudell ġdid ta’ prestazzjoni, li jgħaqqad flimkien l-operazzjonijiet taħt strument uniku ta’ programmazzjoni, 
il-Pjan Strateġiku tal-Politika Agrikola Komuni. 

   Aktar flessibbiltà u simplifikazzjoni: Fuq il-bażi ta’ għanijiet komuni fil-livell tal-UE, l-Istati Membri se jkollhom 
aktar spazju biex iqabblu l-ħtiġijiet tagħhom ma’ skemi oħra ta’ intervent li huma jistabbilixxu Pjan Strateġiku 

nazzjonali tagħhom. Dan għandu jissimplifika r-regoli għall-bdiewa u għall-amministrazzjonijiet u jagħmel lill-
Politika Agrikola Komuni aktar orjentata lejn ir-riżultati. 

  Il-pagamenti diretti se jibqgħu jiffurmaw parti essenzjali, iżda se jonqsu moderatament u se jkunu mmirati aħjar.  

   Għandu jiġi promoss it-tqassim aktar bilanċjat tal-pagamenti iżda se jkun hemm ffissar ta' limitu massimu 
obbligatorju fil-livell tal-ażjendi agrikoli jew pagamenti degressivi li jonqsu skont id-daqs tal-ażjenda agrikola. Dan 
ifisser li s-sostenn se jkun ridistribwit favur l-azjendi agrikoli żgħar u ta’ daqs medju. Il-livelli ta’ pagamenti diretti 
għal kull ettaru bejn l-Istati Membri wkoll se jkomplu jqarrbu lejn il-medja tal-UE.  

   Rabta msaħħa mal-objettivi ambjentali. Il-pagamenti diretti se jkunu soġġetta għal kondizzjonalità msaħħa li se 
tapplika għall-benefiċjarji kollha. Se jiġu introdotti skemi ekoloġiċi fuq bażi volontarja fil-baġit tal-pagamenti diretti. 
Parti sinifikanti tal-finanzjament se tkun delimitata għal azzjonijiet li jkunu ta’ benefiċċju għall-klima, l-ambjent 
u l-iżvilupp rurali. Din is-sistema se tipprovdi flessibbiltà akbar għall-Istati Membri, għaliex tippermettilhom li 
jimmiraw aħjar l-objettivi ambjentali u jkunu aktar ambizzjużi. 

   Se tinħoloq riżerva ta’ kriżi ġdida sabiex tindirizza l-kriżijiet iġġenerati minn żviluppi imprevedibbli fis-swieq 
internazzjonali jew minn xokkijiet speċifiċi għas-settur agrikolu li jirriżultaw minn azzjonijiet li jieħdu pajjiżi barra 
mill-UE. Fil-pjanijiet strateġiċi se jkun hemm bżonn li jiġi introdott appoġġ għall-għodod ta’ ġestjoni tar-riskju, 
inkluż l-istabbilizzazzjoni tad-dħul.

IL-BAĠIT FUTUR TAL-UE B’LIEMA MOD  
IEĦOR SE JAGĦMEL DIFFERENZA F’DAN IL-QASAM?  

   Il-baġit futur tal-UE se jtejjeb is-sinerġiji bejn il-Politika ta’ Koeżjoni tal-UE u l-Politika Agrikola Komuni biex jiġi 
ffinanzjat l-investiment fin-natura u fil-bijodiversità. F’konformità mal-Ftehim ta’ Pariġi u mal-impenn favur l-Għanijiet 
ta’ Żvilupp Sostenibbli tan-Nazzjonijiet Uniti, mill-anqas 25 % tan-nefqa tal-UE madwar il-programmi kollha 
tal-UE jeħtieġ li tikkontribwixxi għall-għanijiet tal-klima. 

   Orizzont Ewropa se jsostni r-riċerka u l-innovazzjoni fl-ikel, l-agrikultura, l-iżvilupp rurali u l-bijoekonomija  permezz 
ta’ EUR 10 biljun 

   LIFE, il-programm stabbilit sew għall-ambjent u l-azzjoni klimatika, se jappoġġa wkoll miżuri li jippromwovu 
l-effiċjenza fl-użu tal-enerġija u l-enerġija nadifa.

   Il-Programm Spazjali, bis-satelliti tiegħu Copernicus u Galileo, se jgħin biex il-biedja ta’ preċiżjoni ssir realtà: is-
satelliti jagħmlu monitoraġġ tal-art agrikola tal-UE u jibagħtu sinjali lill-bdiewa dwar fejn jistgħu jużaw fertilizzanti 
fl-għelieqi tagħhom. Dan inaqqas l-użu bla bżonn ta’ prodotti biex b’hekk jonqos it-tniġġiż ġenerali tal-art u tal-arja.

